
GOUVÈNÈ CUOMO ANONSE PATENARYA AVÈK SOUTHERN AIRLINES POU PWOMOTE ETA NEW YORK 

KÓM YON DESTINASYON TOURIS MONDYAL 

 

Pi gwo konpayi avyon Lachin ap fè patenarya pou pwomote vwayaj nan Eta New York a endistri touris 

Chinwa $102 bilyon 

Gouvènè Andrew M. Cuomo jodia te anonse ke pi gwo konpayi avyon azyatik, China Southern Airlines, 

ak I LOVE NEW YORK ap lanse yon patenarya komèsyal pou pwomote Eta New York antanke destinasyon 

touris mondyal ak biznis. Pwomosyon an ofisyèlman te demare jodia avèk China Southern Airlines 

selebre inogirasyon vòl dirèk li a destinasyon Guangzhou, Lachin a Ayewopò Entènasyonal JFK, sa ki te 

premye vòl dirèk nan kotlès la. Patenarya a se yon rezilta nan inisyativ Touris Mondyal Gouvènè a ki te 

anonse nan dezyèm somè touris li a. 

 

“Nan fè patenarya avèk China Southern Airlines, I LOVE NEW YORK ap fè yon pa jeyan nan pwomote pi 

bon kote nan mond lan pou vwayaje– Eta New York,” Gouvènè Cuomo te deklare. “Kolabore avèk pi gwo 

konpayi avyon azyatik la pral fè tout bagay nou gen pou ofri vin pi aksesib nan mache aktif Lachin lan, 

founi literalman yon ouvèti nan ikonik Empire State. New York ap eksperimante nivo rekò touris nan 

alafwa Vil New York ak nan Pati Nò Eta, e administrasyon nou an pral kontinye ankouraje vag sa kidonk 

depans vizitè yo ak envestisman biznis yo kapab kontinye devlope ekonomi lokal yo.” 

 

Nouvo patenarya a gen ladan yon apwòch maketing a plizyè volè sa ki enkli fòmasyon pèsonèl lavant kle 

nan China Southern Airlines pou montre touris Eta New York, pèmèt operatè tour yo ofri opsyon vwayaj 

vakans nan Eta New York, idantifye ak devlope pwomosyon konjwen avèk patnè maketing China 

Southern Airlines nan Lachin, epi kolabore sou efò relasyon piblik pou ko-pwomote Eta New York. 

 

Prezidan China Southern Airlines Si Xianmin te deklare, “Nou kontan paske nou lanse wout dirèk nou an 

a Vil New York ak fè patenarya avèk Gouvènè a nan inisyativ li a pou pwomote touris chinwa nan New 

York, yon eta ki non sèlman ranpòte anpati avèk grat syèl epik yo men egalman dote avèk bote natirèl ak 

resous e ki posede yon pèp ki kiltirèlman amikal ak divès.” 

 

Prezidan Devlopman Empire State, PDG & Komisyonè Kenneth Adams te deklare, “Nouvo patenarya 

komèsyal sa avèk China Southern Airlines ap ranfòse efò nou pou pwomote touris nan Eta. Gen anpil 

bagay pou wè ak fè nan New York e nap rete tann pou n akeyi vizitè yo ki soti Lachin pou yo 

eksperimante tout istwa ak kilti rich Eta New York.” 

 

Depi Gouvènè Cuomo te anonse nouvo inisyativ touris mondyal, I LOVE NEW YORK tap travay pou elaji 

pòte mondyal li pou enkli reprezantasyon ak patenarya nan Lachin. Divizyon Touris la te etabli yon Biwo 

Lachin nan kòmansman ane sa a, e reprezantan yo nan pwogram inisyativ touris mondyal yo te patisipe 

nan somè touris la. I LOVE NEW YORK reprezante nan kat vil Lachin: Beijing, Shanghai, Guangzhou and 

Chengdu. Ansanm, biwo yo te atenn komès, medya ak konsomatè yo nan plis pase 20 lòt vil, ede kreye 

sansibilizasyon a konsomatè yo ak echanj komès aletranje, ak jenere eksitasyon osijè sa ki pi bon New 

York gen pou ofri. 

 

Mwa pase, Divizyon Touris la egalman te ofri atelye travay “Becoming China Ready” a sèvi mache touris 

Chinwa. Yo te òganize twa atelye travay ki te gen anpil patisipasyon nan Eta nan Albany, Utica ak 

Rochester pou edike sektè prive a, ajans gouvènman yo ak lòt òganizasyon touris ak ospitalite sou fason 

pou konprann ak pwomote tèt yo sou mache Chinwa a. 

